
Tere hi naam ke sang jod liya hai naata,

Aaj ghar mein kiya hai maine Maa ka jagrata,
Aaj mere bhi ghar pe aayi hai Durge Mata,
Tere hi naam ke sang jod liya hai naata |

Maiya tere naam ki hai ghar mein jyoti jagi,
Tere hi naam ki loh saare bhakton ko lagi,
Din khushiyon ka bada aaj to aaya hai,
Ganpati Baba ko sab ne bulaya hai |

Chhod dar ko apne mere ghar aayi hai Maa,
Khushiyan ghar pe mere aaj le aayi hai Maa,
Tere ik naam hi to meri zubaan par aata,

Aaj ghar mein kiya hai maine Maa ka jagrata |

Maiya ka roop saja hi bada pyara hai,

Tere darbar sa Maa lagta nazaara hai,

Odh tu laal chunar mehendi haath mein,

Aaye sang bhare tere Bajrang saath mein,

Sab ke sankat mein daudi aati Maiya,

Bhav se paar kare bhakton ki naiya,

Jholi bharti hai Maiya khaali na koi jaata,

Aaj ghar mein kiya hai maine Maa ka jagrata |

Chane halwe ka tujhe bhog lagaunga,
Naariyal bhet Maiya tujhko chadhaunga,
Kanjak roop ban ghar mere aaogi,

Haathon se mere bhi bhog yeh khaogi,

Khul gaye bhaag mere jagrata karvaya hai,
Maanga jo tumse sab maine paaya hai,

Tu hi Chamunda tu Mansa tu hi Durga Mata,
Aaj ghar mein kiya hai maine Maa ka jagrata |

